
Mũthenya ũmwe Jesũ 
arutanaga hũgũrũrũinĩ 
cia iria. Andũ aingĩ 
makĩrũrũngana 

mamũthikĩrĩrie. Gĩkundi 
gĩkĩneneha mũno. Jesũ 

angĩekire atĩa?



Kuona gatarũ hakuhĩ Jesũ 
agĩkahaica. Rĩu akĩhota kuona 
andũ nao makĩhota kũmũigua.



Jesũ akĩambĩrĩria kũheana 
ngerekano- ng’ano cia maũndũ ma 
o mũthenya, iria ciarutanaga 
ũhoro wa Ngai.



“Mũrĩmi akĩhũũra mbegũ mũgũndainĩ
wake.” Rũgano rwa Jesũ rwarĩ ta 
mbica irĩ na ciugo handũ ha mĩcoro.



Andũ nĩmangĩahotire kuona
mũrĩmi akĩruta wĩĩra - nĩmoonete
ũguo maita maingĩ.



Imwe iria ciahurunjũkĩĩte
ikĩgũa njĩrainĩ. He! Nyoni
igĩũka thĩ igĩcirĩa.



Mbegũ imwe igĩthiĩ kũndũ kwarĩ na 
mahiga mũgũndainĩ. Igĩkũra naihenya 
ĩgĩtwĩka mĩmera mĩega. Riũa ihiũ 
rĩgĩcicina cĩgĩkua nĩũndũ 
cĩtiarĩ na mĩri mĩriku.



Mbegũ ingĩ ikĩgĩĩra mĩri kũndũ kwarĩ 
na mĩigwa. Itiaciarire magetha.  
Mĩigwa ĩgĩthiũrũrũkĩria 
mĩmera ĩyo, ĩkĩgiria 
cione riũa na mbura.



Mbegũ icio ingĩ ikĩgũa tĩĩriinĩ mwega. 
Kahinda gathianga mĩmera ĩgĩkũra
wega ĩgĩciara magetha. Mũrĩmi ũcio
nonginya akorwo nĩakenire mũno. 



Rũgano rwarĩĩka arutwo magĩũka kũrĩ Jesũ. 
Makĩũria, “Ũrutanaga na ngerekano nĩkĩ?”



Jesũ akiuga ngerekano iteithagia andũ mataũkwo 
ũhoro wa Ngai angĩkorwo nĩmamwendete kũna. Andũ 
arĩa mateendete Ngai matingĩhota gũtaũkwo 
ngerekano.



Jesũ agĩtaariria ngerekano. Akiuga
mbegũ nĩ kiugo kĩa Ngai. Mbegũ iria

cĩarĩ njĩrainĩ nĩ ta mũndũ kũigua no ndataũkwo

kiugo kĩa Ngai. 
Caitani atũmaga
mariganĩrwo

ũrĩa Ngai 
augĩĩte. 



Andũ amwe maamũkagĩra kiugo kĩa Ngai 
na ihenya. Mahaana ta mbegũ ĩrĩa yaarĩ

mahigainĩ. Mũndũ angĩmanyũrũria kana amaritũhĩrie
maũndũ nĩtondu nĩmendeete Ngai, 
ũndũ wa kĩeha ũgeekĩka.



O andũ aya arĩa maraambĩrĩirie kũrũmĩrĩra 
Jesũ marĩ na gĩkeno magatiga gwathĩkĩra kiugo 
kĩa Ngai. Matikwenda kũrĩha thogora wa 
kũrũmĩrĩra Ngai. Ni ũndũ wa kĩeha atĩa 
kwenda gũkenia araata ao handũ ha Ngai!



Mĩigwa thĩinĩ wa 
ngerekano nĩ ta 

mataangĩko na kwenda 
mbeeca iria ciyũragia 
mĩtũũrĩre ya andũ 
amwe. Makoragwo 
na maũndũ maingĩ 
makĩgeria kũgĩa na 
mbeeca nyingĩ na 
maũndũ mangĩ 
makariganĩrwo 
nĩ Ngai thĩĩnĩ wa 

mĩtũũrĩre yao.



No mbegũ iria ciagũire tĩĩriinĩ mwega na
ikĩgĩa na magetha meega nĩ ta kiugo kĩa Ngai 
kũingĩra ngoro na kũgarũra mĩtũũrĩre ya andũ. 
Andũ aya matungataga na gũtĩĩa Ngai.



Andũ matiendaga gũthiĩ. Aingĩ meendaga
kũrũmĩrĩra Ngai na kũmũkenia. 
Ngerekano cia Jesũ ikĩmateithia
gũtaũkwo ũrĩa mangĩathĩkĩra Ngai.



Mũrĩmi na mbegũ

Rũgano kuma Kiugoinĩ kĩa Ngai, 
kĩrĩa kĩ Ibukuinĩ rĩa Ngai, 

rũrĩ thĩiniĩ wa

Mathayo 13

“Ciugo Ciaku ciatarĩrio nĩirehaga ũtheri.” 
Thaburi 119:130

Rũgano rũrũ, rũrĩa rumĩte Ibukuinĩ rĩa Ngai, 
rũratũmenyithia igũrũ rĩa Ngai witũ wa magegania, 
arĩwe ũrĩa watũmbire na ningĩ akenda ũmũmenye. 

Ngai nĩoĩ atĩ nĩtwĩkĩte maũndũ moru, marĩa etaga mehia. 
Mũcara wa mehia nĩ gĩkuũ, no Ngai nĩakwendete mũno makĩria

nginya agĩtũma Mũrũ wake wa mũmwe, Jesũ, nĩguo oragwo
mũtharabainĩ na aherithio nĩtondũ wa mehia maku. Nĩacokire

akĩriũka na akĩinũka mũciĩ igũrũ kwa Ngai! Ũngĩtĩkia Jesũ na ũmũrie
akuohere mehia maku, nĩegwĩka ũguo! Nĩegũka na atũre thĩiniĩ

waku kuma rĩu, na ningĩ ũgatũrania nake tene na tene. 

Ũngĩtĩkia atĩ ũhoro ũyũ nĩ wa ma, ĩra Ngai ũũ:
Mwendwa Jesũ, nĩndetĩkia atĩ wĩ Ngai, na nĩwatuĩkire

mũndũ nĩguo ũkue nĩtondũ wa mehia makwa, na rĩu wĩ muoyo. 
Nĩndakũhoya ũũke mũtũrĩreinĩ wakwa na ũnjohere mehia makwa, 
nĩguo kuma rĩu, ngĩe na muoyo mwerũ, na mũthenya ũmwe ngoka

ndũranie nawe tene na tene.  Ndeithia gũgwathĩkagĩra na
gũgũtũrĩra ta mwana waku. Nĩgũtuĩke ũguo.  

Thoma Ibuku rĩa Ngai na waranagĩrie nake o 
mũthenya o mũthenya! Johana 3:16

